
КОМИ РЕСПУБЛИКАСА ЮРАЛЫСЬЛӦН

ИНДӦД
Коми Республикаын войтыркостса да конфессиякостса 

йитӧдъяс ладмӧдан сӧвет йылысь
Шуа:
1. Котыртны Коми Республикаын войтыркостса да конфессиякостса йитӧдъяс ладмӧдан сӧвет (водзӧ – Сӧвет) да вынсьӧдны сэтчӧ пырысьясӧс 1 №-а содтӧдын индӧм серти.

2. Вынсьӧдны Коми Республикаын войтыркостса да конфессиякостса йитӧдъяс ладмӧдан сӧвет йылысь положение 2 №-а содтӧдын индӧм серти.

3. Котыртны Сӧветын: 

1) Коми Республикаын войтыркостса да конфессиякостса йитӧдъяс ладмӧдан сӧветлӧн йӧзпӧвстса юалӧмъяс серти уджалан котыр да вынсьӧдны сэтчӧ пырысьясӧс 3 №-а содтӧдын индӧм серти; 

2) Коми Республикаын войтыркостса да конфессиякостса йитӧдъяс ладмӧдан сӧветлӧн конфессияяскостса юалӧмъяс серти уджалан котыр да вынсьӧдны сэтчӧ пырысьясӧс 4 №-а содтӧдын индӧм серти.
4. Тайӧ Индӧдыс вынсялӧ сійӧс кырымалан лунсянь. 

Коми Республикаса Юралысьлысь 

могъяс недыр олӧмӧ пӧртысь                                                           С. Гапликов                                     
Сыктывкар

2016 вося сора тӧлысь 15 лун

94 №

ВЫНСЬӦДӦМА

Коми Республикаса Юралысьлӧн

2016 во сора тӧлысь 15 лунся 94 №-а Индӧдӧн 

(1 №-а содтӧд)
Коми Республикаын войтыркостса да конфессиякостса 

йитӧдъяс ладмӧдан сӧветӧ
ПЫРЫСЬЯС
	Гапликов С.А. 
	-


	Коми Республикаса Юралысьлысь могъяс недыр олӧмӧ пӧртысь (Сӧветӧн веськӧдлысь) 

	Николаева Т.Н. 
	-
	Коми Республикалӧн Веськӧдлан котырса Веськӧдлысьӧс вежысь (Сӧветӧн веськӧдлысьӧс вежысь) 

	Савтенко Е.В. 
	-
	Коми Республикаса национальнӧй политика министр (Сӧветлӧн кывкутысь секретар)

	Попов А.А.
	-
	Россияса наукаяс академиялӧн Урал юкӧнса Коми наука шӧринлӧн Кыв, литература да история институтын войтыркостса наукаын ӧтув удж нуӧдӧм да ладмӧдӧм серти учёнӧй секретар, история наукаса доктор, профессор (Сӧветлӧн научнӧй консультант) (сёрнитчӧмӧн)

	Аминев Р.С.
	-
	Сыктывкарса «Махалля «Нур» меставывса мусульманскӧй енлы эскысь организацияса веськӧдлысь (сёрнитчӧмӧн)

	Бурцев А.А.
	-
	Коми Республикалӧн войтырӧс доръян да неминучаысь видзан комитетса веськӧдлысь

	Быковская Н.Н.
	-
	Коми Республикаын мортлысь инӧдъяс торъя дорйысь (сёрнитчӧмӧн)

	Владыка Питирим

(Волочков П.П.)
	-


	Роч Православнӧй вичко Москваса Патриархатлӧн Сыктывкарса да Коми-Зыряна епархияысь архиепископ, богословиеса доктор (сёрнитчӧмӧн)

	Владыка Иоанн

(Руденко В.Н.)
	-
	Роч Православнӧй вичко Москваса Патриархатлӧн Воркутаса да Усинскса епархияысь епископ, физика да математика наукаясса кандидат, богословиеса кандидат (сёрнитчӧмӧн)

	Габушева Г.И.
	-


	«Коми войтыр» дінмукостса ӧтйӧза ӧтмунӧмӧн веськӧдлысь, «Коми Республикаса войтырлӧн ёртасян керка» Коми Республикалӧн асшӧрлуна канму учреждениеса директор (сёрнитчӧмӧн)

	Дорофеева Н.Б.
	-
	Коми Республикалӧн Каналан Сӧветса Веськӧдлысь (сёрнитчӧмӧн)

	Иерей Владимир

(Ичеткин В.А.)
	-


	роч войтырлысь национально-культурнӧй олӧм кыпӧдӧм кузя «Русский мир» Коми дінмуса ӧтйӧза ӧтмунӧмӧн веськӧдлысь, Роч Православнӧй вичко Москваса Патриархатлӧн Сыктывкарса да Коми-Зыряна епархиялӧн Свято-Казанскӧй храмысь клирик (сёрнитчӧмӧн)

	Киселёва Г.В.
	-
	Коми Республикалӧн ӧтйӧза палатаса веськӧдлысь (сёрнитчӧмӧн)

	Копп Е.О.
	-
	«Коми Республикаын немецкӧй национально-культурнӧй автономия» дінмуса ӧтйӧза организацияӧн веськӧдлысь (сёрнитчӧмӧн)

	Макин Е.М.
	-
	Коми Республикаын торъя войвыв казакъяс кытшлӧн атаман (сёрнитчӧмӧн)

	Моисеева-Архипова С.А.
	-
	Коми Республикаса велӧдан да том йӧз политика министрлысь могъяс олӧмӧ пӧртысь

	Половников В.Н.
	-
	Коми Республикаын пытшкӧс делӧяс министр (сёрнитчӧмӧн)

	Порядин М.Ю.
	-
	Коми Республикаса юӧр сетан, информатизация да связь министр

	Прокудина А.С.
	-
	Коми Республикаса культура, туризм да архив удж министр.


ВЫНСЬӦДӦМА

Коми Республикаса Юралысьлӧн

2016 во сора тӧлысь 15 лунся 94 №-а Индӧдӧн

(2 №-а содтӧд)
Коми Республикаын войтыркостса да конфессиякостса 

йитӧдъяс ладмӧдан сӧвет йылысь
ПОЛОЖЕНИЕ 
1. Коми Республикаын войтыркостса да конфессиякостса йитӧдъяс ладмӧдан сӧвет (водзӧ – Сӧвет) лоӧ пыр уджалысь органӧн, кутшӧмӧс котыртӧма, медым могмӧдны Коми Республикаса Юралысьлысь да Коми Республикаса Веськӧдлан котырлысь, Коми Республикаса канму власьт олӧмӧ пӧртысь органъяслысь, федеральнӧй олӧмӧ пӧртысь власьт органъяслӧн мутас органъяслысь, Коми Республикаын меставывса асвеськӧдлан органъяслысь Коми Республикаын национальнӧй, енлы эскысь да мукӧд ӧтйӧза ӧтувкӧд ӧтувъя удж.

2. Сӧвет аслас уджын кутчысьӧ Россия Федерацияса Оланподулӧ, федеральнӧй оланпасъясӧ да Россия Федерацияса мукӧд нормативнӧй инӧда актӧ, Коми Республикаса Оланподулӧ, Коми Республикаса оланпасъясӧ да Коми Республикаса мукӧд нормативнӧй инӧда актӧ, а сідзжӧ тайӧ Положениеӧ. 

3. Сӧвет вӧчӧ ассьыс уджсӧ канму власьт органъяскӧд, канму органъяскӧд, меставывса асвеськӧдлан органъяскӧд, этнокультурнӧй институтъяскӧд, кодъяс петкӧдлӧны Коми Республикаын уна пӧлӧс войтырсикаслысь интересъяс, енлы эскысь организацияяскӧд, ӧтйӧза ӧтувъяскӧд, мукӧд организациякӧд да граждана йӧзкотыр тэчаскӧд ӧтувъя удж нуӧдӧмӧн.
4. Сӧветлӧн шӧр могъясӧн лоӧны:

1) сӧвмӧдны канму власьт да меставывса асвеськӧдлан органъяслысь уна сикас войтыра граждана йӧзкотыръяслӧн институтъяскӧд йитӧдъяс, медым ладмӧдны Коми Республикаын войтыркостса да конфессиякостса йитӧдъяс. Видлавны Россия Федерацияса канму национальнӧй политика олӧмӧ пӧртан концептуальнӧй подувъяс да могъяс, урчитны Коми Республикаын сійӧс олӧмӧ пӧртан ногъяс, формаяс да этапъяс;

2) дасьтыны Коми Республикаын этноконфессиональнӧй юкӧнын лоӧмтор йылысь аналитическӧй материалъяс, экспертнӧй кывкӧртӧдъяс;

3) урчитӧм пӧрадокын пыртны Коми Республикаса Юралысьлы национальнӧй политика бурмӧдӧм серти вӧзйӧмъяс, видлавны национальнӧй политика юкӧнын, этническӧй да религиознӧй экстремизм юалӧмъяс серти Коми Республикаса Юралысьлысь вӧзйӧмъяс;

4) урчитӧм пӧрадокын участвуйтны нормативнӧй инӧда актъяс лӧсьӧдӧмын, та лыдын кутшӧмъясӧс веськӧдӧма войтыркостса да конфессиякостса ӧтсӧгласа олӧм ёнмӧдӧм, Коми Республика мутасын йӧзпӧвстса (войтыркостса) зык-венысь видзчысьӧм, енлы эскана тӧдчанлуна юалӧмъяс ладмӧдӧм вылӧ;

5) лӧсьӧдны да пыртны урчитӧм пӧрадокын Коми Республикаса Юралысь, Коми Республикаса Веськӧдлан котыр тшупӧдын канму-конфессиональнӧй да йӧзпӧвстса йитӧдъяс кузя мероприятиеяс котыртӧм серти вӧзйӧмъяс;

6) туявны да ӧтвывтны Коми Республикаын полиэтническӧй да поликонфессиональнӧй граждана йӧзкотырлӧн институтъяслысь котыртан да уджалан опыт, лӧсьӧдны найӧс сӧвмӧдӧм да ладмӧдӧм серти вӧзйӧмъяс, а сідзжӧ дорйыны налысь уджсӧ социальнӧя, экономическӧя да инӧд боксянь.

5. Медым пӧртны олӧмӧ сы водзӧ сувтӧдӧм могъяс, Сӧветлӧн эм инӧд:

1) корны да босьтны урчитӧм пӧрадокын Коми Республикаса олӧмӧ пӧртысь власьт тэчасын органъяслысь, канму органъяслысь, меставывса асвеськӧдлан органъяслысь да ӧтйӧза ӧтувъяслысь  юӧр да материалъяс  аслас компетенциялӧн юалӧмъяс серти;

2) сёрнитчӧмӧн корны наука туялан организацияясӧс, вылыс тшупӧда уджсикасӧ велӧдан да вуз бӧрын уджсикасӧ велӧдан учреждениеясӧс, учёнӧйясӧс да специалистъясӧс, медым видлавны юалӧмъяс, кутшӧмъясӧс веськӧдӧма национальнӧй политикалысь тӧдчана мытшӧдъяс решитӧм вылӧ, да Коми Республикаын канму да конфессияяс костын йитӧдъяс серти юалӧмъяс.

6. Сӧветӧ пырӧны Сӧветса веськӧдлысь, сійӧс вежысь, Сӧветлӧн кывкутысь секретар, Сӧветса научнӧй консультант, Сӧветӧ пырысьяс. 

7. Сӧветын котыртӧны йӧзпӧвстса юалӧмъяс серти да конфессиякостса юалӧмъяс серти уджалан котыръяс (водзӧ – Сӧветса уджалан котыръяс). 

Сӧветса уджалан котыръяс видлалӧны лӧсялана компетенция юкӧнъяс серти юалӧмъяс.

Сӧветса уджалан котыръясӧ пырӧны Сӧветса уджалан котыръясӧн веськӧдлысьяс, найӧс вежысьяс, Сӧветса уджалан котыръяслӧн кывкутысь секретаръяс, Сӧветса уджалан котыръясӧ пырысьяс. 

8. Сӧветӧ да Сӧветса уджалан котыръясӧ пырысьясӧс вынсьӧдӧ да вежӧ Коми Республикаса Юралысь да сэтчӧ пырӧны Коми Республикаса канму власьт органъясӧс, федеральнӧй олӧмӧ пӧртысь власьт органъяслӧн мутас органъясӧс, Коми Республикаса полиэтническӧй граждана йӧзкотырлӧн уджалысь институтъясӧс петкӧдлысьяс, Коми Республикаса ӧтйӧза палатаӧс петкӧдлысьяс, енлы эскысь конфессияясӧс, йӧзпӧвстса да конфессиякостса йитӧдъяс юкӧнын уджалысь наука да канму учреждениеясӧс петкӧдлысьяс.

9. Сӧветса веськӧдлысь:

а) вынсьӧдӧ Сӧветлысь уджалан плансӧ;

б) индӧ Сӧветлысь чукӧртчылӧм нуӧдан кадпассӧ, кадсӧ да инсӧ;

в) вынсьӧдӧ Сӧветлӧн чукӧртчылӧмлысь сёрнитантор;

г) нуӧдӧ Сӧветлысь чукӧртчылӧмсӧ;

д) кырымалӧ Сӧветлӧн чукӧртчылӧмлысь сёрнигижӧдсӧ.

10. Сӧветлӧн кывкутысь секретар:

а) Сӧветлӧн помшуӧмъяс да Сӧветӧ пырысьяслӧн вӧзйӧмъяс подув вылын лӧсьӧдӧ Сӧветлӧн чукӧртчылӧмлысь лунся уджтассӧ;

б) юӧртӧ Сӧветӧ пырысьяслы Сӧветлысь чукӧртчылӧм нуӧдан кадпас, кад да ин да сёрнитантор йылысь Сӧветлӧн ӧчереднӧй чукӧртчылӧмӧдз 10 лунысь оз сёрджык;

в) Сӧветӧ пырысьяскӧд ӧтув уджалӧм вылӧ дасьтӧ Сӧветлӧн чукӧртчылӧм кежлӧ юӧртан-аналитическӧй материалъяс;

г) Сӧветлысь уджсӧ могмӧдӧ документъясӧн.

11. Сӧветӧ пырысьяс:

а) пыртӧны Сӧветлысь уджалан план да Сӧветлӧн чукӧртчылӧмлысь сёрнитантор лӧсьӧдӧм серти вӧзйӧмъяс;

б) дасьтӧ юалӧмъяс, кутшӧмъясӧс пыртӧма Сӧветлӧн чукӧртчылӧмлӧн сёрнитанторйӧ;

в) сэк, кор оз вермыны участвуйтны Сӧветлӧн чукӧртчылӧмын, юӧртӧны та йылысь Сӧветлӧн кывкутысь секретарлы.
12. Сӧвет котыртӧ ассьыс уджсӧ тайӧ Положение да Сӧветлӧн уджалан планъяс серти.

Сӧветлысь чукӧртчылӧмъяссӧ нуӧдӧны коланлун дырйи. Сӧветлысь ӧчереднӧй чукӧртчылан кадпассӧ индӧ Сӧветса веськӧдлысь. 

Решитан юалӧмъяслӧн мытшӧдъяс серти Сӧветлысь чукӧртчылӧмъяссӧ вермӧны нуӧдны Сӧветлӧн уджалан котыръяскӧд ӧтув.

13. Сӧветлысь чукӧртчылӧмсӧ нуӧдӧ Сӧветса веськӧдлысь, а сэк, кор сійӧ абу, сылӧн тшӧктӧм серти – Сӧветса веськӧдлысьӧс вежысь. 

Сӧветлысь чукӧртчылӧмъяссӧ вермӧны нуӧдны паськыд составӧн, кӧні участвуйтӧны корӧм экспертъяс.

Сӧветлӧн чукӧртчылӧм лыддьысьӧ инӧдаӧн, сы вылӧ кӧ воӧма сэтчӧ пырысьяс лыдысь джынсьыс унджыкыс.

Сӧветлысь помшуӧмъяссӧ примитӧны чукӧртчылӧм вылӧ воӧм пырысьяслӧн унджык гӧлӧсӧн восьсӧн гӧлӧсуйтӧмӧн. Сэк, кор гӧлӧс лыдыс ӧтмында, вынаӧн лоӧ чукӧртчылӧм вылын веськӧдлысьлӧн гӧлӧсыс.

14. Сӧветлысь помшуӧмъяссӧ оформитӧны сёрнигижӧдъясӧн, кутшӧмъясӧс чукӧртчылӧмсӧ нуӧдан лунсянь 5 уджалан лунысь оз сёрджык кырымалӧ Сӧветса веськӧдлысь либӧ сійӧс вежысь, коді веськӧдлӧ чукӧртчылӧм вылын, да сёрнигижӧд кырымалан лунсянь 5 уджалан лунысь оз сёрджык наӧн тӧдмӧдӧны колана органъясӧс, организацияясӧс да учреждениеясӧс.

15. Сӧветса уджалан котыръяслысь уджсӧ збыльмӧдӧны пӧрадокын, кутшӧм ӧткодь тайӧ Положениеӧн урчитӧм Сӧветлӧн уджалан пӧрадоккӧд.

16. Сӧветлысь да Сӧветса уджалан котыръяслысь уджсӧ котыртӧ да техническӧя могмӧдӧ Коми Республикаса национальнӧй политика министерство.
ВЫНСЬӦДӦМА

Коми Республикаса Юралысьлӧн

2016 во сора тӧлысь 15 лунся 94 №-а Индӧдӧн

(3 №-а содтӧд)
Коми Республикаын войтыркостса да конфессиякостса йитӧдъяс ладмӧдан сӧветлӧн йӧзпӧвстса юалӧмъяс серти уджалан котырӧ 
ПЫРЫСЬЯС
	Николаева Т.Н. 
	-
	Коми Республикалӧн Веськӧдлан котырса Веськӧдлысьӧс вежысь, Коми Республикаын войтыркостса да конфессиякостса йитӧдъяс ладмӧдан сӧветса веськӧдлысьӧс вежысь  (уджалан котырӧн веськӧдлысь) 

	Савтенко Е.В.
	-
	Коми Республикаса национальнӧй политика министр, Коми Республикаын войтыркостса да конфессиякостса йитӧдъяс ладмӧдӧм кузя сӧветса кывкутысь секретар (уджалан котырӧн веськӧдлысьӧс вежысь) 

	Боле Е.Н.
	-
	Коми Республикаса национальнӧй политика министерстволӧн национально-культурнӧй да ӧтйӧза ӧтувъяскӧд уджалан юкӧнса начальник, история наукаса кандидат (уджалан котырлӧн кывкутысь секретар)

	Попов А.А.
	-
	Россияса наукаяс академиялӧн Урал юкӧнса Коми наука шӧринлӧн Кыв, литература да история институтын войтыркостса наукаын ӧтув удж нуӧдӧм да ладмӧдӧм серти учёнӧй секретар, история наукаса доктор, профессор (сёрнитчӧмӧн)

	Бадер В.В.
	-
	Коми Республикаса войтырӧс доръян да неминучаысь видзан комитетлӧн терроризмысь видзчысян, ӧлӧдан да найӧс бырӧдан юкӧнса начальник

	Бадрутдинова Г.А.
	-
	Коми Республикаын татаралӧн да башкиръяслӧн республиканскӧй национально-культурнӧй автономияӧн веськӧдлысь (сёрнитчӧмӧн)

	Бауров М.Д.
	-
	Чиганъяслӧн национально-культурнӧй автономия Коми дінмуса ӧтйӧза организацияӧн веськӧдлысь (сёрнитчӧмӧн)

	Бейзак Н.М.
	-
	Украинечьяслӧн национально-культурнӧй автономия Коми республиканскӧй ӧтйӧза организацияӧн веськӧдлысь (сёрнитчӧмӧн)

	Быковская Н.Н.
	-
	Коми Республикаын мортлысь инӧдъяс торъя дорйысь (сёрнитчӧмӧн)

	Габов А.В.
	-
	Коми Республикаса национальнӧй политика министерство бердын Ӧтйӧза сӧветӧн веськӧдлысь, «Коми войтыр» дінмукостса ӧтйӧза ӧтмунӧмлӧн президиумӧ пырысь (сёрнитчӧмӧн)

	Габушева Г.И.
	-
	«Коми войтыр» дінмукостса ӧтйӧза ӧтмунӧмӧн веськӧдлысь, «Коми Республикаса войтырлӧн ёртасян керка» Коми Республикалӧн асшӧрлуна канму учреждениеса директор (сёрнитчӧмӧн)

	Герасимова Е.И.
	-
	«Русь Печорская» дінмукостса ӧтйӧза ӧтмунӧмӧн веськӧдлысь (сёрнитчӧмӧн)

	Зильберг Л.А.
	-
	«Еврейяслӧн национально-культурнӧй автономия» Коми дінмуса ӧтйӧза организацияӧн веськӧдлысь, иудейскӧй енлы эскана котырса юрнуӧдысь (сёрнитчӧмӧн)

	Иерей Владимир

(Ичеткин В.А.)
	-
	роч войтырлысь национально-культурнӧй олӧм кыпӧдӧм кузя «Русский мир» Коми дінмуса ӧтйӧза ӧтмунӧмӧн веськӧдлысь, Роч Православнӧй вичко Москваса Патриархатлӧн Сыктывкарса да Коми-Зыряна епархиялӧн Свято-Казанскӧй храмысь клирик (сёрнитчӧмӧн)

	Кванчантирадзе В.А.
	-
	«Сакартвело» грузинскӧй национально-культурнӧй котыр» республиканскӧй ӧтйӧза организацияса президент (сёрнитчӧмӧн)

	Князева Г.А.
	-
	«Коми Республикаса вужвойтыр аньяс» Коми дінмуса ӧтйӧза организацияӧн веськӧдлысь, экономика наукаса доктор, профессор (сёрнитчӧмӧн)

	Копп Е.О.
	-
	«Коми Республикаын немецкӧй национально-культурнӧй автономия» дінмуса ӧтйӧза организацияӧн веськӧдлысь (сёрнитчӧмӧн)

	Лазицкий А.А.
	-
	Коми Республикаын белорусскӧй национально-культурнӧй автономия ӧтйӧза организацияӧн веськӧдлысь (сёрнитчӧмӧн)

	Макин Е.М.
	-
	Коми Республикаын торъя войвыв казакъяс кытшлӧн атаман (сёрнитчӧмӧн)

	Микаилов А.У.о.
	-
	Коми Республикаын национально-культурнӧй ӧтувъяслӧн ассоциацияӧн веськӧдлысь, Коми Республикаын «Азербайджан» национально-культурнӧй автономия дінмуса ӧтйӧза организацияӧн веськӧдлысь (сёрнитчӧмӧн)

	Никогосян М.А.
	-
	Коми Республикаын «Россияса армяналӧн котыр» ставроссияса ӧтйӧза организациялӧн дінмуса юкӧнӧн веськӧдлысь (сёрнитчӧмӧн)

	Ончева М.Х.
	-
	Коми Республикаын татаралӧн национально-культурнӧй автономия дінмуса ӧтйӧза организацияӧн веськӧдлысь (сёрнитчӧмӧн)

	Осипов В.И.
	-
	Сыктывкарын перымса комияслӧн национально-культурнӧй автономия меставывса ӧтйӧза организацияӧн веськӧдлысь (сёрнитчӧмӧн)

	Ташев Б.А.
	-
	Сыктывкарын «Турон» узбекскӧй меставывса национально-культурнӧй автономияӧн веськӧдлысь (сёрнитчӧмӧн)

	Фаузер В.В.
	-
	Россияса наукаяс академиялӧн Урал юкӧнса Коми наука шӧринлӧн Войвывлӧн социально-экономическӧй да энергетическӧй мытшӧдъяс институтысь социально-экономическӧй мытшӧдъяс юкӧдӧн веськӧдлысь, профессор (сёрнитчӧмӧн)

	Фрайганг Т.В.
	-
	«Нарспи» чувашскӧй национально-культурнӧй котырӧн веськӧдлысь (сёрнитчӧмӧн).


ВЫНСЬӦДӦМА

Коми Республикаса Юралысьлӧн

2016 во сора тӧлысь 15 лунся 94 №-а Индӧдӧн

(4 №-а содтӧд)
Коми Республикаын войтыркостса да конфессиякостса йитӧдъяс ладмӧдан сӧветлӧн конфессиякостса юалӧмъяс серти уджалан котырӧ 
ПЫРЫСЬЯС
	Николаева Т.Н. 
	-
	Коми Республикалӧн Веськӧдлан котырса Веськӧдлысьӧс вежысь, Коми Республикаын войтыркостса да конфессиякостса йитӧдъяс ладмӧдӧм кузя сӧветса веськӧдлысьӧс вежысь (уджалан котырӧн веськӧдлысь) 

	Савтенко Е.В. 
	-
	Коми Республикаса национальнӧй политика министр, Коми Республикаын войтыркостса да конфессиякостса йитӧдъяс ладмӧдӧм кузя сӧветлӧн кывкутысь секретар (уджалан котырӧн веськӧдлысьӧс вежысь) 

	Боле Е.Н.
	-
	Коми Республикаса национальнӧй политика министерстволӧн национально-культурнӧй да ӧтйӧза ӧтувъяскӧд уджалан юкӧнса начальник, история наукаса кандидат (уджалан котырлӧн кывкутысь секретар)

	Попов А.А.
	-
	Россияса наукаяс академиялӧн Урал юкӧнса Коми наука шӧринлӧн Кыв, литература да история институтын войтыркостса наукаын ӧтув удж нуӧдӧм да ладмӧдӧм серти учёнӧй секретар, история наукаса доктор, профессор (сёрнитчӧмӧн)

	Аминев Р.С.
	-
	Сыктывкарса «Махалля «Нур» меставывса мусульманскӧй енлы эскысь организацияса веськӧдлысь (сёрнитчӧмӧн)

	Архимандрит Филипп

(Филиппов В.А.)
	-
	Роч Православнӧй вичко Москваса Патриархатлӧн Сыктывкарса да Коми-Зыряна епархияысь секретар, Свято-Казанскӧй храмлӧн приходысь настоятель, богословиеса доктор (сёрнитчӧмӧн)

	Бадер В.В.
	-
	Коми Республикаса войтырӧс доръян да неминучаысь видзан комитетлӧн терроризмысь видзчысян, виччысьтӧм лоӧмторъясысь ӧлӧдан да найӧс бырӧдан юкӧнса начальник

	Быковская Н.Н.
	-
	Коми Республикаын мортлысь инӧдъяс торъя дорйысь (сёрнитчӧмӧн)

	Владыка Иоанн

(Руденко В.Н.)
	-
	Роч Православнӧй вичко Москваса Патриархатлӧн Воркутаса да Усинскса епархияысь епископ, физика да математика наукаясса кандидат, богословиеса кандидат (сёрнитчӧмӧн)

	Владыка Питирим

(Волочков П.П.)
	-
	Роч Православнӧй вичко Москваса Патриархатлӧн Сыктывкарса да Коми-Зыряна епархияысь архиепископ, богословиеса доктор (сёрнитчӧмӧн)

	Валиахмад хазрат Гаязов

(Гаязов В.Р.)
	-
	Коми Республикаса муфтий, Коми Республикаын мусульманалӧн духовнӧй веськӧдланінса веськӧдлысь (сёрнитчӧмӧн)

	Кузнецов А.В.
	-
	Коми Республикаса пытшкӧс делӧяс министерстволӧн экстремизмлы паныд удж нуӧдан шӧринса начальникӧс вежысь (сёрнитчӧмӧн)

	Кузьбожева М.В.
	-
	Коми Республикаса ӧтйӧза палаталӧн инӧда юалӧмъяс, этика, йӧзпӧвстса да конфессиякостса йитӧдъяс серти комиссияса веськӧдлысь (сёрнитчӧмӧн)

	Минин И.В.
	-
	«Канму службаӧ да веськӧдлыны велӧдан Коми республикаса академия» вылыс тшупӧда велӧдан канму учреждениеса ректор, история наукаса кандидат (сёрнитчӧмӧн)

	Протоиерей Андрей 

Чикунов (Чикунов А.В.)
	-
	Роч Православнӧй вичко Москваса Патриархатлӧн Сыктывкарса да Коми-Зыряна епархиялӧн епархиальнӧй веськӧдланін бердын Рӧштво храмысь клирик, богословиеса кандидат (сёрнитчӧмӧн)

	Ташак А.И.
	-
	Сыктывкарса да Ухта карса евангелическо-лютеранскӧй котырысь пастор, Россияса европейскӧй юкӧнлӧн Евангелическӧй Лютеранскӧй вичколӧн Рытыв-Войвыв пробствоысь юралысьӧс вежысь (сёрнитчӧмӧн).

